
Vuoddagat gávdnon Bávnnjas, Álttá suohkanis
Vuoddagiid lea njuikkohan Astrid Myrvoll, riegádan Mikalsenin. Informántta
Marit Gundersen.

Livvi

Ránis

Vuođđoláiggit

Ránis 8 láiggi
Ruoksat 12 láiggi
Alit 8 láiggi

Suohppaga coggat njuikumii

Álgge coggat njuikuma guovddážis (G). Bajit ráiddu cokkat njuikuma
bátneráiggiide, ja vuolit ráiddu ges sálvviide.

Čilgehus

Njuikkohuvvon vuotta lea 79 cm guhku ja 2,6 cm govddu.

Bárggeš lea golmmain bárgiduvvon. Juohke “láigái” leat biddjon láiggit oktii
seammalágan ivnniiguin. Bárggeš lea 43 cm guhku, ja loahpahuvvo dihpiin.

Vuoddaga geahči, dahje čotta, maid darveha gavllaide gitta, lea bárgiduvvon
njeljiin. Ovtta láigái leat ruoksádat čohkkejuvvon, ja nubbái leat rátnásat ja
goalmmádii leat alihat čohkkejuvvon oktii. Čotta lea 15 cm guhku ja
loahpahuvvo čuolmmain.

Vuoddagat leat njuikkohuvvon ulloláiggiin.




